
M096: Münchner Glauben und Beichte (A)

1a,1 SiNe fide impossibile est
1a,2 placere deo Uns saget diu heilige scrhift daz daz
1a,3 unmugelich sie daz iemen den almahtigen got wol
1a,4 mvge geuallen ane den rehten gelovben . unde ane die heiligin
1a,5 piht unde ane den heiligin paternoster Vone div
1a,6 manet hiut unsern herren daz er iu uerlihe rehtis glovben vnde
1a,7 warer rve . unde sprechit in ime ze lobe unde ze eren vnde
1a,8 siner trutmovtir sancte marie ze lobe unt ze eren und
1a,9 allen gotis heiligin vnde . iv ze troste unde ze gnaden und
1a,10 nennet hiute dr in . daz ivch unsir herre ubirheue unrehtes
1a,11 todis unde gahis todis . vnde ivch behovte uor
1a,12 hovpthaftigen sunden . und uor werltlichen schanden .
1a,13 und daz iu der heilige gotis lichename werden movzze
1a,14 ane iwern ivngisten ziten vnde daz er alle ungenade
1a,15 undirste . div in der heiligin christenheit sie vnd daz
1a,16 er hivte helflich sie allen iwern uordern sele vnde allen
1a,17 gelovbigen selen . Nv sprechet nach mir . Fides catholica .
1a,18 Ich widersage deme tivfel . minen lip vnde mine sele
1a,19 ich wil ane in niht gelovben . i ne sol ane in niht gelovben
1a,20 Ich gelovbe ane einen got uatir almahtigen der da schephare
1a,21 ist himels vnd der erde vnde aller geschepfide
1a,22 Ich gelovbe ane sinen einborn sun unsirn herren ih’m
1a,23 Christum geborn vnde gemartert . Ich glovbe ane den heiligen
1a,24 geist . Ich gelovbe daz die drie namen der uater
1a,25 unde der sun vnd der heilige geist ein warer got ist
1a,26 der der ie was vnd iemir ist ane anegenge vnd ane

1b,1 ende Ich glovbe daz der selbe gotis sun . gechundet wart
1b,2 uon dem heiligin engil sancte gabriele unsirre vrouwen
1b,3 sancte Marie . Ich gelovbe daz er enphangi wart uone
1b,4 dem heiligen geiste daz er geborn wart uone miner
1b,5 urovwen sente marien . der ewigen magede Ich gelovbe
1b,6 daz er nach siner heiligen geburte hie en erde wonete
1b,7 driv unde drizzich iar . vnde mere vnde glovbe daz er
1b,8 inner der urist getovffet wart . uone sancto Iohanne
1b,9 vnde gelovbe daz er uastet uierzich tage ane undirlaz .
1b,10 Ich gelovbe daz er geuangen wart uone den iuden
1b,11 daz er gemartert wart ane deme heiligen cruce . daz

1b,12 er dar an uerschiet . ane der menescheit niht ane der
1b,13 goteheit . Ich gelovbe . daz sin heiligiv sele hin ze helle
1b,14 uovr mit der goteheit vnd die brach vnd da uz nam
1b,15 die sinen willen heten getan ich glovbe daz er erstovnt
1b,16 an deme dritten tage heiligir got vnd warre mensche
1b,17 Ich gelovbe daz er nach siner heiligen urstende hie en
1b,18 erde wonete uierzich tage vnd daz er ane deme uierzigisten
1b,19 tage hin ze himel uovr . ze gesihte siner trute
1b,20 die des wert waren daz si sine himeluart gesahen
1b,21 Ich gelovbe daz er da sizzet ze der zeswen sines uater
1b,22 ime ebenher vnd ebengewaltech . khunich aller
1b,23 chunige trovstare aller sundare Ich glovbe in dannen
1b,24 chumftigen ane deme iungisten tage z erteilen
1b,25 ubir lebentige vnd ubir toten . eineme iegeslichen
1b,26 menschen al nach sineme werchen und nach

2a,1 dem almahtigen gote miner urouwen sente Marien
2a,2 der himelischen chvneginne . sente michele vnd alen
2a,3 gotis engilen . sente iohanni vnd allen gotes wissagen .
2a,4 sende petro vnd allen gotes poten . sente georgio
2a,5 und allen gotes marteraren . sancto Nicolao vnd
2a,6 allen gotes pihtigaren . sente marien magdalene vn-
2a,7 sancte margarete vnde allen gotis meiden . disen genadigen
2a,8 heiligen vnd allen gotis heiligen . vnde dir
2a,9 priester aller miner sunden die ich ie gefrumete . sid
2a,10 ich alrest sunden mohte . unze ane dise wile . Swie ih
2a,11 gesundet han . wizzent oder unwizzent . tages oder
2a,12 nahtes . mit mir selben oder mit andern menschen .
2a,13 mit willen . mit worten mit . werchen oder mit boesen
2a,14 gedanchen . herre daz riuwet mich . Herre christ
2a,15 gotes sun ist dehein sunte die ich uermiten han [...][...]

2b,1 noch teidinges mines libes so lange daz ich gebovzze
2b,2 min unreht daz ich wider dich han getan vnde wider
2b,3 min arme sele mit deme selben libe da ich ez mite
2b,4 gefrumet han . Des rvoche mich ze gewerene also gewaltiger
2b,5 herre du der lebest unde rihsenst uone ewen unde
2b,6 ze ewen AMEN Misereatur uestri omp-s deus
2b,7 & dimittat uobis omnia peccata uestra liberet uos
2b,8 deus ab omni malo conseruet & confirmet uos in omni
2b,9 ope bono & pducat uos xp-c filius dei sine macula
2b,10 cum gaudio in uitam eternam AMEN Indulgentiam
2b,11 & remissionem omnium peccatorum uestrorum spacium
2b,12 uere & fructuose penitentie cor semp penitens & felicem
2b,13 consummationem p gra-m sancti spc- tribuere dignetur
2b,14 uobis omp-s & misericors dn-s . AMEN . Kyrie eleyson
2b,15 XxpE el- KyRiel- Pater noster Herre got uater unser [...][...]

